
QISHLOQ XO‘JALIGIDA UCHUVCHISIZ UCHISH QURILMАLАRI 

QO‘LLANILISHINING AFZALLIKLARI 

Narbayev T.Sh. 

(Urganch Davlat Universiteti, O‘zbekiston) 

Annotatsiya: Ushbu maqolada uchuvchisiz uchish qurilmalarining qishloq 

xo‘jaligiga innovatsion texnologiya sifatida amaliyotga joriy etilishiga asos 

bo‘luvchi ma’lumotlar hamda qishloq xo‘jaligida uchuvchisiz uchish 

qurilmalari qo‘llanilishining afzalliklari yoritib berilgan.  

Kalit so‘zlar: uchuvchisiz uchish qurilmalari, UUQ, UUA, BPLA, drone, 

multicopter, UAV, UAS, fotogrammetriya. 

ПРЕИМУЩЕСТВА ИСПОЛЬЗОВАНИЯ БПЛА В СЕЛЬСКОМ 

ХОЗЯЙСТВЕ 

Аннотация: В данной статье освещена информация об основах внедрения 

дронов как инновационной технологии в сельском хозяйстве и 

преимуществах использования дронов в сельском хозяйстве. 

Ключевые слова: беспилотные летательные аппараты, БПЛА, дрон, 

мультикоптер, фотограмметрия. 

BENEFITS OF USING UAVS IN AGRICULTURE 

Abstract: In this article, the information on the basis of the implementation of 

drones as an innovative technology in agriculture and the advantages of using 

drones in agriculture are highlighted. 

Keywords: unmanned aerial vehicles, UAV, drone, multicopter, 

photogrammetry. 

Jahonda qishloq xo‘jaligida ilm-fan yutuqlari va innovatsion 

texnologiyalarni joriy etish bilan birga qishloq xo‘jaligida “Uchuvchisiz uchish 

qurilmalari”ning keng ko‘lamda qo‘llanilishi ortib bormoqda. 

Jahon tajribasida “Uchuvchisiz uchish qurilmalari”dan qishloq xo‘jaligi 

sohasida foydalanishda Shimoliy Amerika davlatlari etakchi hisoblanadi. 

Shimoliy Amerika davlatlari orasida Amerika Qo‘shma Shtatlari (AQSH) 

qishloq xo‘jaligiga ilm-fan yutuqlari va innovatsion texnologiyalarni amaliyotga 

joriy etish bo‘yicha birinchilardan bo‘lib kelgan. Shu qatorda “Uchuvchisiz 

uchish qurilmalari”dan qishloq xo‘jaligida qo‘llashda ham birinchilardan 

bo‘lgan. AQSHdagi barcha fermer xo‘jaliklarining 90% foizini tashkil qiluvchi 

oddiy oilaviy fermer xo‘jaliklari ham “Uchuvchisiz uchish qurilmalari” xizmati 

bilan shug‘ullanuvchi korxonalar bilan yer maydonlarini aerofotos’emka qilish, 

o‘g‘it sepish yoki kimyoviy moddalarni purkash ishlari uchun shartnomalar 

tuzadilar. Amerika fermer byurolari federatsiyasining tadqiqotlariga ko‘ra, bitta 

o‘rtamiyona fermer xo‘jaligi “Uchuvchisiz uchish qurilmalari”dan 

foydalanganda 1 Akr (0,4047 Ga) makkajo‘xori yer maydonidan 12 AQSH 

dollari,  1 Akr (0,4047 Ga) soya yoki g‘alla yer maydonidan esa 2-3 AQSH 

dollari tejalishini isbotlaganlar (1-shakl) [1].  

1-shakl. Jahonda UUQlardan qishloq xo‘jaligida foydalanishning o‘sish 

surati. Manba:  (https://mordorintelligence.com) 

Jahonda qishloq xo‘jaligida “Uchuvchisiz uchish qurilmalari”ning 

qo‘llanilishi va ularga bo‘lgan talab ortib borishi bilan qishloq xo‘jaligi sohasiga 

mo‘ljallangan “Uchuvchisiz uchish qurilmalari”ni ishlab chiqarish ham yildan-

yilga ortib bormoqda. Jahon statistik ma’lumotlariga ko‘ra qishloq xo‘jaligiga 

mo‘ljallangan “Uchuvchisiz uchish qurilmalari”ni ishlab chiqarishda Xitoy, 

Amerika Qo‘shma Shtatlari (AQSH), Germaniya, Fransiya va Angliya (Buyuk 

Britaniya Birlashgan Qirolligi)kabi davlatlar etakchi hisoblanadi. 

Qishloq xo‘jaligiga mo‘ljallangan “Uchuvchisiz uchish qurilmalari”ga 

Xitoy davlatining DJI kompaniyasi tomonidan ishlab chiqilgan DJI T40, DJI 

T30 modellarini misol qilsa bo‘ladi, ayniqsa DJI kompaniyasining oxirgi 

ishlanmalaridan biri bo‘lgan DJI Agras T60 uchuvchisiz uchish qurilmasi ilm-

fan yutuqlari va innovatsion texnologiyalarni o‘zida jam qilqan sun’iy intellektli 

boshqaruvga ega qurilma sifatida sotuvga chiqarilgan. DJI Agras T60 

uchuvchisiz uchish qurilmasining vazni akkumulyatorsiz 46 kilogramm, 

akkumulyator bilan birga 62 kilogrammni tashkil qiladi. DJI Agras T60 

uchuvchisiz uchish qurilmasi 50 kilogrammgacha pereparatlarni purkashi va 60 

kilogrammgacha bo‘lgan urug‘larni yoki o‘g‘itlarni sepish imkoniyatiga ega 

qurilma hisoblanadi [2] (1-rasm).   

 
1-rasm. DJI Agras T60 uchuvchisiz uchish qurilmasi. 

Manba: https://dji-rus.ru/ 

Shuningdek, DJI Agras T60 uchuvchisiz uchish qurilmasi bilan bir 

qatorda XAG (Xitoy) kompaniyasining XAG P100 modelli uchuvchisiz uchish 

qurilmasi hamda Jitian Intelligent (Xitoy) kompaniyasining JTILEP JT40 

https://mordorintelligence.com/
https://dji-rus.ru/

uchuvchisiz uchish qurilmalari qishloq xo‘jaligiga mo‘ljallangan yuqori 

samaradorlikga ega “Uchuvchisiz uchish qurilmalari” hisoblanadi (3-rasm) [3]. 

 
2-rasm. Chapda XAG P100. O‘ngda JTILEP JT40. 

https://vc.ru/u/2237892-agro-novosti/820348-top-3-agrodrona 

 Xulosa. Qishloq xo‘jaligida “Uchuvchisiz uchish qurilmalari”ning 

qo‘llanilishi o‘simliklarning stress va kasalliklarini boshlang‘ich bosqichida 

aniqlab kerakli chora-tadbirlarni ko‘rish bilan o‘simliklarning hosildorligini 

oshirish, mineral o‘git va pestitsidlarni kerakli miqdorda faqat zarur bo‘lgan 

maydonlarga sepish yoki purkash bilan iqtisod qilish, multispektral kamera 

o‘rnatilgan uchuvchisiz uchish qurilmasida olingan geotasvirlar yordamida 

o‘simliklarning vegetatsiya indeksini aniqlash, tabiiy ofatlar oqibatida 

yo‘qotilgan hosilning nobudgarchilikini hisoblash, monitoring va va tahlil qilish, 

joyning 3D raqamli modelini yaratish, yer tuzish ishlari, qishloq xo‘jaligi 

maydonlarini kartalashtirish va topografik-geodezik ishlari kam xarajat bilan 

bajariladi.  

Qishloq xo‘jaligida “Uchuvchisiz uchish qurilmalari”ning qo‘llanilishi 

asosiy jihatlaridan biri bu barcha amallarning havodan bajarilishi hisoblanadi. 

Masalan, g‘alla yoki sholi ekilgan maydonga uchuvchisiz uchish qurilmasi 

yordamida mineral o‘g‘itni sepish yoki kimyoviy pereparatni purkash ishlari    

ekinlarni payhon qilmasdan amalga oshiriladi. 

Kelgusida qishloq xo‘jaligida “Uchuvchisiz uchish qurilmalari”ni keng 

miqyosda qo‘llanilishi ko‘plab resurslarning iqtisod qilinishiga vosita bo‘ladi.   

